FIL-QORTI TAL-MAĠISTRATI (MALTA)
BĦALA QORTI TA’ ĠUDIKATURA KRIMINALI
MAGISTRAT
DOTTOR LARA LANFRANCO MA Law (Melit), B.A., LL.D.

Il-Pulizija
Spettur Audrey Micallef

Vs

Kurt Gatt
Kumpilazzjoni Nru.: 202/23

Illum is-27 ta’ Marzu 2023.
Il-Qorti,
Rat l-imputazzjonijiet miġjuba kontra Kurt Gatt bin Henry Gatt u Diane nee’ Seychell, imwieled nhar it-18 ta’ April 1992 ġewwa l-Pieta’ u residenti ġewwa Centre Grove, Blk A, P/H 45, Triq Dun Xand Cortis, Birkirkara u detentur tal-karta tal-identita’ bin-numru 0206192M.
Li tressaq akkużat talli nhar il-5 ta’ Frar 2023 u fil-ġranet u fix-xhur u fis-snin ta’ qabel, b’diversi ħinijiet u f’diversi postijiet ġewwa dawn il-Gżejjer, b’diversi atti magħmulin fi żminijiet differenti iżda li jiksru l-istess disposizzjoni tal-liġi u li kienu magħmula b’riżoluzzjoni waħda:  
1. Ikkaġuna lill-eks sieħba tiegħu Adriana Vella, fastidju għal aktar minn darba met a ġab ruħu b’mod li messu kien jaf li kien qed ikun tali;
2. Ikkaġuna lill-eks sieħba tiegħu u ċioe’ Adriana Vella, fastidju għal iktar minn dara meta gab ruħu b’mod li missu kien jaf li kien qed ikun tali u li tali ta fastidju sar b’mod li tammonta għal segwiment ta’ persuna bil-moħbi
3. Insulenta, hedded jew inġurja bi kliem jew b’mod ieħor lis-sieħba tiegħu Adriana Vella;

Il-Qorti ġiet mitluba sabiex f’każ ta’ ħtija, tipprovdi għas-sigurta’ ta’ Adriana Vella u l-familjari tagħha jew sabiex jinżamm il-bon ordni pubbliku, flimkien mal-piena applikabbli għar-reat, torbot lill-imputat b’obbligazzjoni tiegħu nnifsu taħt penali ta’ somma ta’ flus li tiġi iffissata mill-Qorti billi tapplika l-Artikoli 383 et seq tal-Kap 9 tal-Liġijiet ta’ Malta, għal żmien li tħoss xieraq.
In oltre l-Qorti ġiet mitluba sabiex f’każ ta’ ħtija, u apparti għall-piena, tordna illi l-imputat iħallas l-ispejjez li għandhom x’jaqsmu mal-ħatra tal-esperti, jekk ikun il-każ, u dan skond dak li huwa pprovdut l-Artikolu 533 tal-Kapitolu 9 tal-Liġijiet ta’ Malta.  
Rat d-dokumenti kollha eżebiti mill-prosekuzzjoni f’dawn il-proċeduri fosthom il-kunsens tal-Avukat Ġenerali sabiex dawn il-proċeduri jinstemgħu b’mod sommarju ai termini tal-artikolu 370(4) tal-Kapitolu 9 tal-Liġijiet ta’ Malta. 
Semgħet lill-imputat jiddikjara quddiema illi hu ma kienx qed joġġezzjona li dawn il-proċeduri jinstemgħu minn din il-Qorti b’mod sommarju.
Rat illi matul is-seduta datata is-27 ta’ Marzu 2023 l-imputat iddeċieda li jirreġistra ammissjoni inkondizzjonata quddiem din il-Qorti kif ippreseduta fejn wara li din il-Qorti spjegat ir-riperkussjonijiet ta’ din l-ammissjoni u wara li tat wkoll żmien xieraq sabiex jirrikonsidra din l-ammissjoni, hu tenna l-istess. 
Semgħet it-trattazzjoni dwar il-piena idoneja fiċ-ċirkostanzi tal-każ.
Ikkunsidrat:
Illi fid-dawl tal-ammissjoni magħmula mill-akkużat seduta stante liema ammissjoni ġiet ikkonfermata mill-ġdid minnu matul l-istess seduta, din il-Qorti m’għandhiex triq oħra għajr li ssibu ħati tal-imputazzjonijiet kollha kif miġjuba kontra tiegħu.  
Għal dak li jirrigwarda l-piena konċernanti l-akkużat, din il-Qorti qieset l-ammissjoni bikrija tal-imputat għal dawn l-imputazzjoni u dan b’mod inkondizzjonat, in-natura tal-imputazzjonijiet miġjuba kontra l-imputat, il-fedina penali tal-imputat li hija waħda nadifa kif ukoll dak iddikjarat mill-parte ċivile debitament rappreżentata illi saħqet illi kif sar dan ir-rapport l-imputat qata’ kull kuntatt magħha fejn jidher illi hu finalment fehem l-import ta’ għemilu iżda fejn saħqet ukoll illi filwaqt li ma kinitx qed tinsisti fuq piena ta’ karċerazzjoni effettiva, riedet assikurazzjoni illi dawn l-atti ma jerġgħux jirrepetu ruħhom u li hu tkun protetta bil-liġi minn din l-eventwalita’.  
Decide:
Għal dawn il-motivi wara li din il-Qorti rat l-Artikoli 251A(1)(a)(b), 251AA(1)(a)(b), 251HA, 202(h)(vi), 339(1)(e), 17, 18 u 31 tal-Kapitolu 9 tal-Liġijiet ta’ Malta: 
Qed issib lill-imputat Kurt Gatt ħati tal-imputazzjonijiet kollha miġjuba kontra tiegħu kif ġej fejn wara li rat l-Artikolu 22 tal-Kapitolu 406 tal-Liġijiet ta’ Malta, tillibera lill-imputat bil-kundizzjoni li ma jikkomettix reat ieħor fi żmien tlett snin (3) millum.  
Finalment din il-Qorti, wara li rat l-artikolu 382A tal-Kapitolu 9 tal-Liġijiet ta’ Malta tqiegħed lill-ħati taħt Ordni ta’ Trazzin għall-perijodu ta’ tlett (3) snin millum u dan skond il-kundizzjonijiet kollha li jinstabu annessi ma’ din is-sentenza. 
Illi peress li ma kienx hemm spejjeż inkorsi mill-esperti, l-artikolu 533 mhux ser jiġi applikat f’din il-kawża.  
Il-Qorti spjegat il-portata ta’ din is-sentenza lill-ħati f’lingwa li fehma li kkonferma li fehem l-istess.

